Ўзбекистон Республикаси Давлат божхона қўмитаси ва “Ўзбекистон Темир йўллари” АЖнинг

2022 йил “___  _______ даги _______________-сон қарорига

ИЛОВА
Божхона органларининг темир йўл таркибларини инспекцион-кўрик мажмуаларидан фойдаланган ҳолда божхона назоратидан ўтказишда “Ўзбекистон темир йўллари” АЖ тармоқлари билан ўзаро ҳамкорлиги тўғрисидаги Намунавий қоидалар

I. Умумий қоидалар

1. Мазкур Намунавий қоидалар (кейинги ўринларда – Қоидалар) божхона чегараси орқали темир йўл транспортида олиб ўтиладиган товарларни инспекцион - кўрик мажмуасидан фойдаланган ҳолда божхона назоратидан ўтказишда божхона органлари ва темир йўл ходимлари томонидан амалга ошириладиган ҳаракатлар кетма-кетлигини белгилайди.

2. Ушбу қоидаларда қуйидаги асосий тушунчалардан фойдаланилади:

Инспекцион кўрик мажмуаси (ИКМ) – рентген нурларини қўллаган ҳолда катта габаритли юклар ва транспорт (авто ва темир йўл таркиблари) воситаларини сканер қилиш орқали уларнинг ички қисми тасвирларини олишга ҳамда таҳлил қилишга ёрдам берувчи божхона назорати техник воситаси;
ҳаракатдаги темир йўл таркиби - локомотивлар, темир йўл юк 
ва йўловчи вагонлари, моторли вагонлар ва махсус ўзиюрар ҳаракатдаги вагонлар таркиби.

II. Ҳаракатдаги темир йўл таркибларини ИКМдан 
ўтказиш шартлари

3. Ўзбекистон Республикаси божхона чегараси орқали олиб кириш
ва олиб чиқиш тақиқланган товарлар ва транспорт воситаларини олиб ўтилиши ҳамда божхона тўғрисидаги қонун ҳужжатлари бузилишини олдини олиш мақсадида, ҳаракатдаги темир йўл таркиби ИКМдан фойдаланган ҳолда божхона назоратидан ўтказилади.

4. Қуйидаги ҳолларда товар ва транспорт воситалари ИКМдан фойдаланган ҳолда божхона назоратидан ўтказилмайди:

ҳаракатдаги йўловчи поездлари;

поезд локомотиви;

одамлар (поезд кузатувчилар) бўлган темир йўл вагонлари;

ушбу Қоидаларнинг 1-иловасида келтирилган товарлар ташилаётган темир йўл вагонлари (контейнерлари).

5. Қуйидаги сабабларга кўра ИКМдан ўтмаган ҳаракатдаги темир йўл таркиби божхона органи томонидан станция навбатчисига поезд ИКМ ҳудудидан ўтганидан бошлаб 30 (ўттиз) дақиқа ичида алоқа хати (ИКМдан ўтказилмаганлиги ҳисоботини илова қилган холда) тақдим қилинганда такроран ИКМдан ўтказилади:

ИКМ ҳудудидан ҳаракатдаги темир йўл таркиби белгиланган тезликда ўтмаганда ёки ҳаракат вақтида тезлиги ўзгарганда (тормозлаш натижасида);

бир вақтнинг ўзида икки тарафлама темир йўл таркиблари ҳаракатланганда;

станция бўйича навбатчи томонидан ИКМ ҳудудидан темир йўл таркиблари ҳаракатланиши тўғрисида маълумот тақдим этилмаганда;

поезд локомотивларни темир йўл таркибларини тортишга кучи етмаганда унга ёрдамга келган локомотив таркиб орқасига уланиб, ИКМ ҳудудига кириб келганда;

ИКМ ҳудудида жонли объект ҳаракатланганда (ит, қушлар ва бошқалар);

ноқулай об - ҳаво шароитида (қуюқ туман, қалин қор ёки кучли ёмғир ёғиши оқибатида сенсор датчикларнинг сезиш қобилияти йўқолиши 
ва музлаб қолиши).
Ушбу бандда қайд этилганидан ташқари бошқа ҳолатларда, ҳаракатдаги темир йўл таркиби такроран ИКМдан ўтказилмайди.

6. Темир йўл таркибларининг ИКМдан ўтиш тезлиги мазкур Қоидаларнинг 2-иловасига мувофиқ ИКМ қурилмасининг туридан келиб чиқиб белгиланади.

III. Темир йўл таркибларини ИКМдан ўтказишда темир 
йўл тармоқлари томонидан амалга ошириладиган 
ҳаракатлар тартиби
7. Темир йўл станцияси бўйича навбатчи ИКМ жойлашган ҳудуддаги божхона ходимларига ИКМ ҳудудига кириб келаётган ҳаракатдаги темир йўл таркиби ҳақида маълумотларни (поезд рақами ва индекси), жумладан вагонлар сони, локомотив поезднинг қайси томонида эканлиги (поезднинг боши ёки охири), локомотивнинг тури (секциялар сони), мазкур Қоидаларнинг 
1-иловасига мувофиқ ИКМ орқали божхона назоратидан ўтказилмайдиган товарлар, одамлар (поезд кузатувчилари) бўлган вагонлар тўғрисида ҳаракатдаги темир йўл таркиби ИКМдан ўтишидан камида 10 дақиқа олдин алоқа воситалари орқали оғзаки ёки ёзма шаклда маълумот беради.

8. ИКМдан ўтказилиши назарда тутилган ва махсус қўриқланадиган юк вагонларини (контейнерлари) ИКМдан ўтказишда уларни кузатиб келаётган шахслар ҳаракатдаги темир йўл таркибининг локомотив қисмида бўлиши лозим.
IV. Темир йўл таркибларини ИКМдан ўтказишда 
божхона органлари томонидан амалга ошириладиган 
ҳаракатлар тартиби
9. Товар ва транспорт воситаларини ИКМдан фойдаланган ҳолда божхона назоратидан ўтказишда божхона органи ходимлари қуйидагиларни амалга оширади:

ИКМдан ўтказишга кириб келаётган ҳаракатдаги темир йўл таркиби тўғрисида маълумот келиб тушгандан сўнг, ИКМ қурилмасини ишчи ҳолатини текширади;

ИКМ ҳаракатдаги темир йўл таркибини назоратдан ўтказишга тайёргарлик ҳолати тўғрисида станция навбатчисига алоқа воситалари орқали хабар беради; 

ҳаракатдаги темир йўл таркиби ИКМ ҳудудига етиб келгунга қадар ИКМ қурилмасини ишга туширади;

ИКМдан фойдаланган ҳолда темир йўл таркибларини божхона назоратидан ўтказади;

ИКМдан ўтказилиши натижасида божхона қонунчилиги бузилиши эҳтимоли (хавфи) юзага келганда, станция бўйича навбатчига божхона кўригидан ўтказиш учун вагонлар рақамини кўрсатган ҳолда (вагонни таркибдан ажратган ёки ажратмаган ҳолда ўтказишни кўрсатиб) ёзма 
ёки электрон шаклда хабар беради.
V. Якуний қоидалар

10. Мазкур Қоидаларнинг 3-иловасига мувофиқ “Ўзбекистон темир йўллари” АЖ ва Давлат божхона қўмитаси таркибий тузилмалари тезкор алоқа каналлари орқали ИКМ ва темир йўлда юзага келаётган муаммоли масалалар бўйича масъул темир йўл ва божхона ходимлари куну-тун ўзаро ахборот алмашиб бориш ҳуқуқига эга.
11. Ушбу қоидаларнинг 4-бандида кўрсатилган товарлар ва кузатиб борувчи шахсларнинг хавфсизлиги тўғрисидаги маълумотларнинг тўғрилиги учун “Ўзбекистон темир йўллари” АЖ ходимлари жавобгар бўладилар.
12. Мазкур Қоидаларда келтирилган талабларни бузган шахслар қонунчиликда белгиланган тартибда жавобгарликка тортиладилар.

